Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA

CERTIFICO: QUE O PLENO DESTE CONCELLO LEVOU A CABO SESIÓN ORDINARIA O DÍA 26 DE MARZO DE 2009. DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 26 DE MARZO DE 2009.-

No Salón de Sesións da Casa do Concello de Ames, ás vinte horas e trinta minutos do día vinte e seis de marzo de dous mil nove, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia das/os señoras/es concelleiras/os seguintes:
	Grupo municipal socialista
	Grupo municipal Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Olaia Alvite del Río 

Xosé M. Fernández López 

David Santomil Mosquera

Vítor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e da comezo a sesión ordinaria do Pleno municipal correspondente ó día 26 de marzo de 2009. 

A) PARA DAR CONTA:

Punto Primeiro.- Dar conta dos decretos ditados pola Alcaldía dende a última sesión plenaria ordinaria. 

O señor alcalde, don Carlos Antonio Fernández Castro, informa á Corporación que os decretos ditados pola Alcaldía dende a última sesión plenaria ordinaria estiveron a disposición de todas/os as/os concelleiras/os na Secretaría Xeral, engadindo que o acceso aos decretos é libre para todas/os as/os concelleiras/os en calquera momento na Secretaría Xeral do Concello, e que con ocasión da convocatoria dos plenos ordinarios o que teñen a súa disposición é o libro oficial, en papel timbrado e numerado, ademais dos duplicados existentes nos distintos departamentos do Concello.

Continúa dicindo o señor alcalde que neste período de tempo ditáronse por esta alcaldía un total de 102 decretos concretamente os que van dende o número 145 ao número 247.
Pide a palabra o concelleiro don Santiago Amor Barreiro e unha vez concedida di: “Sobre os decretos, concretamente no número 219/2009 de 11 de marzo figuran catro pagos de facturas con número de recibo iguais 2/09, en canto o concepto son os pagos a uns becarios por prácticas na radio, e mantemento da páxina web municipal, ao abeiro do convenio asinado coa Universidade de Santiago de Compostela correspondente ao mes de febreiro de 2009 e son catro importes de 250 euros. Tendo en conta que no prego do concurso do servizo de comunicación externa figura que a empresa adxudicataria ten como funcións manter e actualizar os contidos da páxina web non sabemos a que responden estas facturas.”
Intervén o señor alcalde, don Carlos Antonio Fernández Castro, que di: “Non é este o punto do pleno para solicitar este tipo de aclaracións, pediríalle que para outra vez si ten algunha pregunta o faga na correspondente quenda de rogos e preguntas, pero xa que a formulou non teño ningún incovinte en respostarlle. Son efectivamente becarios e becarias, froito dun convenio que se ven facendo dende hai tempo coa USC, concretamente con Xornalismo e veñen ao Concello para incorporarse no traballo que fai comunicación e polo tanto fan as funcións de colaboradores becarios, non é en absoluto contradictorio que haxa unha empresa que faga o traballo e teña uns becarios de apoio. Como por exemplo pode vir unha persoa da licenciatura de dereito a facer aquí prácticas e colaborar en Secretaría Xeral, evidentemente non ostenta a secretaría xeral do concello, senón que colaborará nese departamento na elaboración de actas, notificación de acordos, etc., pero as funcións dese departamento corresponden a titular, o mesmo pasa en urbanismo que hai persoas que veñen a facer prácticas e colaboran en diferentes funcións.”
B) PARA DELIBERACIÓN E ACORDO:

Punto Segundo.-  Aprobación, se procede, da acta anterior. 

Toma a palabra o señor alcalde don Carlos Antonio Fernández Castro para dicir: “A señora secretaria somete a aprobación da corporación a acta correspondente a sesión plenaria ordinaria de 26 de febreiro de 2009 ¿hai algunha intervención ao respecto?” 

Intervén o voceiro do grupo municipal popular don Santiago Amor Barreiro para dicir: “Na páxina 5, segundo parágrafo ao final da miña intervención facía mención a que unha parcela que quedaba de equipamento de 5200 metros podía ser destinada a dous equipamentos e poñía dous exemplos e so está recollido un deles. Un era o viveiro de empresas pero a outra opción que daba era que podía ser para un edificio destinado as asociacións sociais ou veciñais do Milladoiro.
Tamén na páxina 15 onde se recolle a emenda in voce que se había feito, ao referirse á composición da Comisión de Valoración de Proxectos está repetida a referencia a un membro de cada grupo municipal.

Por ultimo na páxina 19, no segundo rogo, que eu fago pon Travesía do Porto onde debería poñer Plazoleta do Porto.” 
Intervén a concelleira do grupo municipal socialista dona Isabel Pereiro Vila para dicir: “Na páxina 20 no parágrafo terceiro onde di “Da reunión si que tiña información” o que me preguntaba a concelleira dona Mercedes Vidal Bahamonde é si tiña coñecemento da reunión entre o director do colexio de Ventín e a Consellería de Educación polas obras de ampliación, a isto o que eu respondín é que “non tiña información“, e así debe figurar.”
Toma a palabra o señor alcalde don Carlos Antonio Fernández Castro para dicir: “ Se non hai máis intervencións respecto desta acta sometémola a votación”.

Por unanimidade da corporación queda aprobada a acta correspondente á sesión ordinaria do día 26 de febreiro de 2009, coas correccións indicadas.
Punto Terceiro.- Adhesión do Concello de Ames ao convenio de colaboración SGAE-FEMP.

Toma a palabra o señor alcalde don Carlos Antonio Fernández Castro para dicir: “Para expoñer o contido deste punto ten a palabra o concelleiro de Deportes don Francisco Villaverde”

Intervén o concelleiro de Cultura e Deportes don Francisco Villaverde Marcos para dicir: “Boas noites a todas e a todos, como sabemos a SGAE cobra unha cuota polos dereitos de autor que se aplica ás actuacións, incluídas as municipais, nas que se executen obras con dereitos de autor. Debido ao custo destas tarifas a FEMP asinou un convenio coa SGAE, para favorecer coa adhesión, aos concellos de toda España, nos espectáculos que organicen, tales como festivais, actuacións, etc. 
No convenio especifícanse as modalidades de uso do repertorio administrado pola SGAE para os concellos. No caso do noso concello abarcaría tres apartados  a) emisoras de radio de titulación municipal,  c) exhibición de películas (cine ao aire libre ou nos locais sociais) e d) espectáculos de variedades (concertos, bailes, festivais, teatros, etc). Adheríndonos a este convenio teríamos unha redución dun 25% nos apartado a) e d) e dun 17% no c), o que supón un beneficio para o concello, e solicitamos o voto favorable de toda a corporación.”
Toma a palabra o señor alcalde don Carlos Antonio Fernández Castro para dicir: “Moitas grazas pola súa presentación. Abrimos unha quenda de intervencións para os grupos municipais. Ten a palabra o señor Vítor Vicente”.

Intervén o concelleiro do grupo municipal do BNG don Vítor Vicente Díaz para dicir: “Boas noites, despois de facer a revisión da documentación onde figura o convenio a asinar e de escoitar a exposición do concelleiro socialista e tendo en conta o informe favorable de Secretaría Xeral, indicar que agardamos que a adhesión a este convenio supoña un beneficio para o concello dada a situación económica que agora atravesamos. Anunciamos o voto afirmativo.”
Intervén o concelleiro do grupo municipal popular don Alfonso Rey López para dicir: “Boas noites, na comisión informativa correspondente celebrada o día 10 de marzo de 2009 as 13 horas os representantes do grupo municipal popular tal e como recolle a acta resolveron a súa votación cunha abstención. Facendo reflexión empezamos por poñer en cuestión certos feitos que semellan contraditorios, o canon a pagar a SGAE é obrigado polo tanto non creemos que sexa necesario traer a pleno algo que é obrigatorio. Ao ollar a documentación aportada vemos como a SGAE se define da seguinte maneira “a Sociedade Xeral de Autores e Editores  é unha entidade española recoñecida legalmente como de xestión colectiva adicada á xestión de dereitos de autor dos seus socios entre os que se atopan toda clase de artistas e empresarios do negocio da cultura” o que mais a identifica é o de negocio, ironías da vida. Continúa “a actual SGAE en cumprimento do establecido na  disposición  transitoria 7ª da Lei 27 de 11 de novembro de propiedade intelectual constitúese baixo o nome Sociedade Xeral de Autores e Editores, e o 18 de maio de 1978 como asociación sen ánimo de lucro” o que demostra que teñen unha cara máis dura que o granito de Porriño. 
No texto refundido de outubro de 1996 podemos ver os obxectivos pretendidos pola FEMP durante as longas negociacións que culminaron coa firma deste convenio, cifrábanse por unha banda na obtención para as corporacións locais dunha serie de reducións nas tarifas que por imperativo legal deben pagarse en concepto de dereitos de autor pola utilización das obras, isto demostra que o que digamos nos non ten valor por que todo está ben atado, con todo queremos deixar claro que a nosa postura é a de aqueles que están contra o canon e por extensión contra aqueles que están a lucrarse cunha actividade recadatoria propia dunha facenda pública, quizais deberíamos esixirlle aos concellos, entidades, grupos ou individuos que organicen un evento cultural no que esas obras aparezan que fose a SGAE a que nos pagase por publicitar esas obras.”
Intervén o concelleiro de Cultura e Deportes don Francisco Villaverde Marcos para dicir: “Agradecer o voto favorable do BNG e con respecto ao exposto polo señor Rey a nosa liberdade sempre é relativa, o pago do canon é obrigatorio, pero somos libres agora para pagalo na totalidade ou para pagalo coa redución que conleva este convenio e como nos convén esta redución o lóxico é adherirnos ao mesmo.”
Intervén o concelleiro do grupo municipal popular don Alfonso Rey López para dicir: “O exposto non é polas xestións realizadas polo concello senón pola nosa postura de desacordo, como xa fixemos no seu día cunha moción en contra do canon, creemos que deberíamos tomar outro tipo de medidas contra este tipo de situacións.”
Toma a palabra o señor alcalde don Carlos Antonio Fernández Castro para dicir: “Gustaríame precisar dúas ou tres cuestións respecto deste convenio. En primeiro lugar, este é un convenio para regular as actuacións que se fan contratadas polos concellos, grupos de teatro, grupos musicais, etc. e que por obrigación legal temos que pagar un canon a SGAE, nada ten que ver co canon dixital. Conscientes de que as tarifas da SGAE son unha merma importante para as arcas municipais a FEMP o que fixo foi negociar na representación de todos os concellos de España un acordo coa SGAE para obter unha reducción nas tarifas, despois que cada concello se adhira ou non, segundo considere. Temos a oportunidade de adherirnos e obter unha reducción, poderíamos discutir o pago en si, pero como está legalmente establecido o práctico é conseguir esa redución e esperemos que algún día teñamos capacidade de poder estar todos de acordo e eliminar ese pago, se é que procede a súa eliminación, pero mentres tanto beneficiémonos adheríndonos a este convenio que non ten unha connotación partidista senón claramente municipalista. Pedimos o voto favorable.”
Intervén o concelleiro do grupo municipal popular don Alfonso Rey López para dicir: “Antes non había acabado a miña intervención. A nosa posición é en contra da SGAE non en contra da adhesión a este convenio, e de momento só 2500 concellos se adheriron ao convenio cando hai moitos máis. 
A raíz deste asunto figura na prensa de onte unha noticia “O PSOE apoia no senado que entidades como a SGAE cobren cantidades millonarias a festas populares que non teñen ánimo de lucro”. Cualificase o cobro de dereitos de autor ás festas e actividades culturais como diezmo medieval e se cobra ata por reproducción de obras anónimas do século XIX, o PP volve a pedir a supresión do canon dixital que cualifica de inxusto, arbitrario e desmedido. Outra noticia de 25 de marzo de 2009, “o PSOE opúxose hoxe a unha moción parlamentaria do PP na que se pedía a exención do pago por dereitos de autor ás festas de interese turístico, nacional e internacional, así como a supresión do canon dixital. José María, Senador por Valencia, e portavoz de novas tecnoloxías dixo que o que con esta actitude respaldaron os socialistas é que entidades como a SGAE cobren un autentico imposto que cualificou de pseudorevolucionario en canto as cantidades que teñen que pagar corporacións, patronatos e asociacións que non teñen ánimo de lucro pola reproducción de cancións que se escoitan gratuitamente nas rúas. O partido popular considera que non ten ningún sentido que  festas como as Fallas de Valencia, evento turístico de interese nacional e internacional sen ánimo de lucro teña que pagar as entidades de xestión de dereitos de autor e principalmente a SGAE cartos por cada canción que soe e se toque ata alcanzar a cantidade de 40.000 euros. No texto da moción que foi rexeitada ao opoñerse o PSOE, os populares volveron reclamar o apoio da Cámara para que esta lle solicite ao Goberno a supresión do canón dixital que encarece os programas e aparatos informáticos e todo tipo de soportes dixitais. Xosé María cualificou o canon de inxusto, arbitrario e desmedido. O voceiro de novas tecnoloxías do PP referiuse na súa intervención a controversia que existe entre as entidades que xestionan os dereitos de autor e os promotores de festas como o festival folclórico dos Pirineos, Moros e Cristiáns, Carnavais de Cádiz, Festa de abril, A Madalena. O parlamentario do PP cree que non é de recibo que estas celebracións e moitas outras corran perigo agora en plena crise económica polo pago que esixen as entidades cando realizan unha función cultural sen ánimo de lucro e manteñen vivas as tradicións que forman parte do patrimonio cultural. Segundo o senador estamos falando de festas que nacen cada ano co esforzo de entidades sen ánimo de lucro pero con gran esforzo persoal dos que dedican o seu tempo a elas sen buscar nada a cambio ofrecendo un disfrute gratuíto a cidadanía e que sen embargo esíxelles o pago dunha contraprestación por dereitos de autor, o portavoz tecnolóxico do PP o cualificou de ensañamento económico, poñendo moitos exemplos dos excesos das entidades de xestión, que cobran pola reproducción na Feira de abril de sevillanas anónimas do século XIX, pasan minutas as comparsas gaditanas que compoñen as súas propias cancións, chegando incluso a recadación de 45.000 euros por un festival organizado por TV3 en beneficio dos discapacitados e no que os músicos que participaron o fixeron gratis. Respecto ao segundo punto da moción relativo á supresión do canon o senador explicou que non renuncia a que sempre que se aborden os dereitos de autor se abra o debate da copia dixital xa que existe un clamor social que non estamos dispostos a desoír, o canon convértenos a todos en hipotéticos delincuentes sendo un freo para o desenvolvemento económico do noso país e o acceso dos españois á sociedade da información, asegurou o senador popular que pediu ao goberno que utilizase outras formas para loitar contra a piratería como fan os nosos veciños europeos”. Esta é tamén a nosa postura e por iso votamos non ao canon dixital.”
Toma a palabra o señor alcalde don Carlos Antonio Fernández Castro para dicir: “Creo que é o meu deber institucional pedirlles o voto afirmativo. Se ben manifestan a súa oposición ás tarifas da SGAE postura que é perfectamente entendible, neste caso estamos fronte a unha cuestión de cartos. Para o mes que ven teremos que pagar probablemente 1000 euros de dereitos de autor á SGAE, se aprobamos esta adhesión podemos ter unha reducción do 20 ou 25% quedando en 800 ou 750 euros, o que non impide que se siga coa loita contra o canon en si mesmo, pero que como é de obrigatorio pagamento si non o facemos teremos unha denuncia no xulgado, por iso pediríalles que non confundan a discrepancia co canon coa posibilidade de que o concello poda ter unhas reduccións e non me gustaría que aparecese un voto do partido popular contra a adhesión a un convenio que mesmo dona Rita Barberá membro do seu mesmo partido apoiou.”
Rematadas as intervencións, o Pleno da corporación, por maioría absoluta do número legal de membros da Corporación, cos votos a favor dos representantes dos grupos municipais socialista e do Bloque Nacionalista Galego e a abstención do grupo municipal popular, adopta os seguintes acordos :

Primeiro.- Adhesión do Concello de Ames ao Convenio de colaboración SGAE – FEMP.
Segundo.- Facultar ao señor alcalde – presidente para a sinatura do mesmo e para cantas actuacións de trámite sexan precisas para a mellor execución do acordado.

Intervén o concelleiro do grupo municipal do BNG don Vitor Vicente Díaz para dicir: “Quería facer unha explicación do voto. Queremos deixar claro que existe unha gran diferenza entre o canón dixital e o pagamento por imperativo legal dos dereitos de autor á SGAE, xa que este é unha realidade, o concello ten a obriga de actuar consonte a Lei. O partido popular na súa posición a quen está agora mesmo perxudicando ao non votar favorablemente é aos veciños de Ames xa que con este tipo de adhesións se poden aforrar cartos do erario público.”
Punto Cuarto.- Sinatura do Convenio entre a Consellería de Sanidade-Servizo Galego de Saúde e o Concello de Ames, sobre a asunción dos custos de mantemento do Centro de Saúde de Bertamiráns.

Toma a palabra o señor alcalde don Carlos Antonio Fernández Castro para dicir: “Para expoñer o contido deste punto ten a palabra o concelleiro don Gustavo Nieto Santiago”

Intervén o concelleiro de Infraestructuras e obras, Servizos básicos, Parques e Xardíns don Gustavo Nieto Santiago para dicir: “Boas noites a todas e a todos, trátase dun convenio co SERGAS, Consellería de Sanidade e a FEGAMP, enmarcado dentro do pacto local. Trátase da cesión do edificio do actual centro de saúde en Bertamiráns para ocuparse do seu mantemento a Xunta de Galicia. Ata agora eran os concellos os que tiñan que soportar este mantemento, e con este convenio redúcense os gastos que as entidades locais “indebidamente” tiñan ata agora asumidos.”
Intervén a concelleira do grupo municipal do BNG dona Olaia Alvite del Río para dicir: “Boas noites, como dixo o concelleiro de Obras e Servizos, a explicación deste punto que estamos a tratar é resultado do acordo datado en 2006 polo que se establece o pacto local asinado polo señor Touriño como presidente da Xunta de Galicia e o señor Crespo como representante da FEGAMP. Neste pacto recoñécese que as administracións locais asumen unha porcentaxe importante de gastos que lle son impropios, derivados de competencias doutras administracións, que exerce o concello por ser a administración máis próxima aos cidadáns. Neste pacto preséntanse varias actuacións para subsanar as dificultades económicas para as administracións locais e entre elas enmárcase a posibilidade de asunción dos custos derivados do mantemento dos centros de saúde pola Xunta de Galicia. O noso grupo vai a votar favorablemente, e o que agora nos gustaría é seguir avanzando nas propostas que se recollen neste pacto local, e levar a cabo tamén a asunción de custos de mantemento dos centros de ensinanza primaria ou dos xulgados de paz, conseguiríamos un aforro moi significativo para as arcas municipais.”
Intervén o voceiro do grupo municipal popular don Santiago Amor Barreiro para dicir: “Dende o grupo municipal popular estamos a favor de que se cumpla o pacto local e que se asuman por parte da Xunta de Galicia estes custos, neste caso dos centros de saúde, neste caso só de Bertamiráns. O que está claro é que isto suporá un aforro estimado entre 40.000 e 41.000 euros, que poderán ser destinados a outras necesidades. Anunciamos o voto afirmativo e tan só dicir que no resumen de gastos non figura o gasto de consumo de auga, entendo que será que está exento de dito pago.”
Toma a palabra o señor alcalde don Carlos Antonio Fernández Castro para dicir: “Unha precisión que creo que é importante, o convenio refírese soamente ao centro de saúde de Bertamiráns, non inclúe o do Milladoiro, isto ten unha explicación sinxela. O actual centro de saúde de Milladoiro non se prevé que dure máis dun par de anos o tempo necesario para a construcción do novo centro de saúde, e no momento en que o actual centro de saúde do Milladoiro deixe de prestar servizo revirte o local no concello. Se agora fixésemos a cesión do centro de saúde de Milladoiro, dentro de dous anos teríamos de novo que facer trámites bastante tediosos e custosos para deixar sen efecto esa cesión, por iso entendemos que o razoable é ceder o centro de saúde de Bertamiráns e non ceder o de Milladoiro, o que tampouco debe eliminar a posibilidade de resarcirnos dos gastos que vimos asumindo, e así dentro do acordo que vimos asinando entre a FEGAMP (coincidindo na miña persoa o presidente da mesma) e a Conselleira de Sanidade hai varios apartados, porque a realidade dos centros de saúde é moi distinta nos diferentes concellos, hai concellos nos que o centro de saúde está na planta baixa da casa consistorial e polo tanto non é segregable do resto do edificio, por esta razón ou por outras o que se vai a facer son convenios específicos segundo a diferente tipoloxía para que se faga cargo o Sergas dos custos de mantemento. Respecto dos CEIP e dos Xulgados de Paz o desenvolvemento local irá tamén por ese camiño, nos levamos xa como ano e medio que non pagamos o gasóleo de calefacción dos CEIP, e os concellos que teñen CPI tamén se liberaron o ano pasado dos gastos de limpeza e mantemento e progresivamente se iran levando a diante os restantes compromisos do pacto local. Nos temos todo o lexítimo dereito de resarcirnos destes gastos e a administración autonómica ten que ir asumíndoos progresivamente.”
Rematadas as intervencións, o Pleno da corporación, por unanimidade, adopta os seguintes acordos:

Primeiro. Autorizar a sinatura do Convenio entre a Consellería de Sanidade-Servizo Galego de Saúde e o Concello de Ames, sobre a asunción dos custos de mantemento do Centro de Saúde de Bertamiráns 
Segundo. Facultar ao alcalde – presidente don Carlos A. Fernández Castro para a súa sinatura e para cantas actuacións de trámite sexan necesarias para a mellor execución do acordado.
Punto Quinto.- Elección da xuíza de paz substituta do Concello de Ames.

Toma a palabra o señor alcalde don Carlos Antonio Fernández Castro para dicir: “Para expoñer o contido deste punto ten a palabra a presidenta da comisión informativa dona Patricia Conde Lois”

Intervén a concelleira dona Patricia Conde Lois para dicir: “Boas noites, rematado o prazo de presentación de instancias para a elección de xuiz/zuíza de paz substituto/a do Concello de Ames, presentáronse un total de 8 solicitudes e a Comisión Informativa de Facenda, Persoal, Reforma administrativa e Especial de Contas reunida o 20 de marzo de 2009, logo de examinar os curriculums, acordou como criterios a ter en conta que a persoa residira en Ames e que estivese licenciada en dereito, e a comisión, unanimemente, ditaminou que o pleno da corporación proceda á elección de dona Emilia Vázquez Rodríguez como xuíza de paz substituta do Concello de Ames.”
Intervén o concelleiro do grupo municipal do BNG don David Santomil Mosquera para dicir: “Boas noites, pola nosa banda simplemente agradecer as 8 mulleres que se presentaron a esta convocatoria e comentar que na comisión informativa aparte dos criterios que hai na propia convocatoria tivemos en conta que as candidatas residiran en Ames e que tivesen estudios ou experiencia en Dereito. A concelleira do BNG dona Olaia Alvite  aludiu a conveniencia de residir en Ames pero non por dispoñibilidade (queremos facer unha corrección nese sentido), defendíamos o feito de que fose veciña de Ames por cuestións de proximidade, identificación, arraigo e coñecemento do propio concello. Nada mais simplemente os nosos parabéns para Emilia Vázquez Rodríguez anunciando o noso voto afirmativo.”

Intervén o voceiro do grupo municipal popular don Santiago Amor Barreiro para dicir: “Dende o grupo popular anunciar o voto afirmativo tal e como foi ditaminado na comisión informativa felicitando a dona Emilia polo seu cargo como xuíza de paz substituta do Concello de Ames.”
Rematadas as intervencións, o pleno da corporación por unanimidade dos seus membros presentes adoptou os seguintes acordos:
Primeiro. Elixir como xuíza de paz substituta do Concello de Ames a dona Emilia Vázquez Rodríguez.

Segundo. Dar traslado desta elección ao Tribunal Superior de Xustiza de Galicia aos efectos legalmente establecidos.
Punto sexto.- Aprobación inicial da modificación puntual da RPT para modificar as retribucións do posto de tesouraría.

Toma a palabra o señor alcalde don Carlos Antonio Fernández Castro para dicir: “Para expoñer o contido deste punto ten a palabra a presidenta da comisión informativa dona Patricia Conde Lois”.
Intervén a concelleira dona Patricia Conde Lois para dicir: “Boas noites, traemos a pleno este asunto que tratamos na Comisión Informativa de Facenda o pasado 20 de marzo. É a aprobación inicial dunha modificación puntual da RPT, para adaptar as retribucións económicas previstas para o posto de tesourería e dotala economicamente como lle corresponde na subescala de intervención /tesouraría xa que a día de hoxe está nun nivel inferior. A valoración económica foi feita pola Universidade de Santiago de Compostela por ser o equipo redactor da RPT”.

Intervén a concelleira do grupo municipal do BNG dona Mercedes Vidal Baamonde para dicir: “Boas noites a todos e a todas, cando en novembro de 2007 veu a pleno a modificación puntual da RPT para adaptarnos  aos concellos de entre 25.000 e 50.000 habitantes, o BNG naquel momento insistiu moito na conveniencia de que este posto fora desempeñado por unha persoa habilitada estatal. Entendemos que se isto vai a ser así é lóxico que se lle retribúa como corresponde, no que xa non estamos de acordo é que dende novembro de 2007 ata hoxe pasou un ano e pico e este é o primeiro paso que se fai para traer outro funcionario/a habilitado estatal ao concello, esperemos que agora se axilicen os trámites para que o tesoureiro/a se incorpore canto antes á plantilla do concello.”
Intervén o voceiro do grupo municipal popular don Santiago Amor Barreiro para dicir: “Dende o grupo popular anunciar o voto afirmativo e dicir que estamos desexando que esa praza sexa desempeñada por un funcionario de habilitación estatal, dado o volume que está a ter o departamento económico do concello.”
Toma a palabra o señor alcalde don Carlos Antonio Fernández Castro para dicir: “O de que o posto recaia nun funcionario de habilitación estatal xa foi resolto nun acordo plenario anterior, pero contestando a dona Mercedes Vidal direille que este de modificar as retribucións é o ultimo paso, xa aprobamos, creo que por unanimidade, que este posto se ocupase por un funcionario estatal, pero non tíñamos a valoración económica do posto, non tíñamos a asignación. Agora que temos estes datos, coa valoración da Universidade este é o ultimo paso para a provisión do posto.”
Rematadas as intervencións, o Pleno da Corporación, por unanimidade, dos seus membros presentes, adoptou os seguintes acordos:

Primeiro.- Aprobar inicialmente a modificación puntual da Relación de Postos de Traballo (RPT) do Concello de Ames, consistente na modificación das retribucións do posto de tesouraría, que por acordo plenario de 29 de novembro de 2007 e posterior resolución da Dirección Xeral de Administración Local de 22 de febreiro de 2008 está reservado a funcionario/a de administración local con habilitación de carácter estatal, subescala de intervención – tesouraría. A modificación será realizada conforme á valoración realizada pola Universidade de Santiago de Compostela (USC) como equipo técnico redactor encargado da elaboración da RPT.

Segundo.- Someter a modificación puntual que se aproba inicialmente a exposición pública por prazo de quince días hábiles mediante anuncio no Boletín Oficial da Provincia. Para o suposto de non presentarse reclamacións, a aprobación inicial quedará elevada a definitiva de forma automática.

C) PARA CONTROL DO GOBERNO:

Mocións.

7.1.- Moción do BNG para a ampliación das prazas de aparcadoiro no Milladoiro.

Toma a palabra o señor alcalde don Carlos Antonio Fernández Castro para dicir: “ No momento da convocatoria deste pleno había tres mocións presentada polos grupos municipais que foron incluídas na orde do día: moción do BNG para a ampliación das prazas de aparcadoiro no Milladoiro, moción do PP para a medición do gas radón nos edificios públicos no Concello de Ames, moción do PP para que o grupo de goberno do concello de Ames cumpra os procesos administrativos na contratación dos servizos e o cumprimento da lexislación vixente e en especial da Lei de Contratos do Sector Público.
Están incluídas todas elas na orde do día na mesma orde na que foron presentadas no rexistro municipal do concello 
Como propoñente da primeira moción e segundo costume neste pleno ten a palabra o concelleiro señor Fernández López”.

Intervén o voceiro do grupo municipal do BNG don Xosé Manuel Fernández López para dicir: “Boas noites a todos e a todas, felicitamos que o goberno municipal recupere un pouco a senda de incorporar na orde do día do pleno as mocións do resto dos grupos. 
O texto da moción é o seguinte: “Ampliación das prazas de aparcamento no Milladoiro. Na reunión da Xunta de Goberno de 18 de febreiro de 2009 aprobouse o proxecto técnico de Reurbanización da Rúa Anxeríz en O Milladoiro e o prego de cláusulas administrativas particulares que rexerán a súa contratación mediante procedemento aberto. Este proxecto ten un orzamento total por contrata de 1.265.141,46 €, e será financiado co Fondo Estatal de Investimento Local 2009.

No mencionado proxecto, recóllese unha dotación de 35 prazas de aparcamento libres, 19 entradas a garaxes, 6 prazas de carga e descarga; en total 63 prazas. Na actualidade a rúa Anxeríz dispón de 103 prazas de aparcamento, e 15 accesos a garaxes, 5 de carga e descarga; en total 123 prazas. Por tanto, con esta reurbanización vanse eliminar un totald e 63 prazas. 
De todos é sabido a insuficiencia de prazas de aparcamento no Milladoiro, e máis concretamente no entorno das rúas centrais deste núcleo. Así mesmo todos compartimos a importancia do aparcamento público para o desenvolvemento do comercio local así como para a comodidade dos propios residentes nesta localidade.
Os últimos desenvolvementos urbanísticos prevén a dotación de dous parquins de vehículos, un no S-15 e outro na Rúa de Abaixo. Ambas actuacións non se prevé que se executen a curto prazo, e en todo caso non antes da reurbanización da Rúa Anxeriz, proxecto que provocará a perda do importante número de prazas de aparcamento antes mencionadas.
O BNG considera positivo a reurbanización desta rúa co mencionado proxecto, para mellorar a calidade urbana e a calidade de vida dos veciños e veciñas do Milladoiro. Pero tamén consideramos imprescindible que o goberno municipal implemente urxentemente actuacións complementarias, non só para recolocar as prazas de aparcamento que se van perder senón tamén para ampliar o número total das mesmas.
Por todo iso, o grupo municipal do BNG, propón que o Pleno da Corporación de Ames, adopte os seguintes acordos:

1. Instar ao Goberno municipal a que simultaneamente ou con anterioridade á execución do proxecto de reurbanización da Rúa Anxeríz amplíe, no seu entorno, o número de prazas de aparcamento existentes.
2. Instar ao Goberno municipal a que avance nas xestións urbanísticas para execución das previsións do planeamento en materia de prazas de aparcamento, concretamente no S-15, e na rúa de Abaixo.

3. Instar ao Goberno municipal á apertura urxente do aparcamento localizado na Rúa Palmeiras.”
Intervén o concelleiro do grupo municipal popular don Bernardo Moar Miguez para dicir: “Boas noites a todos e a todas, indudablemente trátase de dúas obras moi importantes para o Milladoiro, e tamén é evidente como di o BNG que a falta de aparcamentos é un problema como veciño, comerciante e usuario de Milladoiro podo constatalo e aínda que todos sabemos que preto da Casa de cultura ou na Travesía do Porto hai algunha praza libre quedan moi a desmán.”

Toma a palabra o señor alcalde don Carlos Antonio Fernández Castro para dicir: “En primeiro lugar, a senda de incorporar as mocións dos grupos da oposición ao pleno nunca se pechou o único requisito que teñen que ter é como di a Lei que se traten de mocións e que sexan competencia plenaria, e como este é o caso que nos ocupa estase a tratar no pleno con absoluta normalidade como ten ocorrido moitas outras veces. Esta moción é sobre un tema importante e xa me gustaría a min poder deseñar outro Milladoiro, facer outras rúas, espazos e aparcadoiros. Agora neste momento na rúa Anxeríz temos que tomar a decisión de máis sitios para aparcamentos ou máis sitio para as persoas, a sección é de 16 metros de ancho de fachada a fachada e por desgracia ninguén pode facer nada, xa no goberno anterior tomamos unha decisión que estaba ademáis abalada por todos os informes urbanísticos e que era dar máis espazo as persoas e nese debate entre persoas e vehículos os vehículos teñen que sair malparados. Foi unha postura valente e agradezo que sigan, aínda estando na oposición, mantendo a súa lealdade sobre este acordo perfectamente consensuado, creemos que é unha boa iniciativa pero que vai a ter algún custo. A peatonalización da rúa Travesa que é unha rúa que nunca debeu de existir como tal rúa, xa que naceu dunha modificación puntual das normas subsidiarias, cortando unha gran mazán, seccionandoa en dúas por que aos promotores lles era máis asumible ese reparto, é unha rúa que non ten continuidade cara ningún lado. Por iso na circulación viaria do Milladoiro non se vai a notar que se elimine esa rúa e que se convirta nunha praza moi alongada duns 110 metros de longo por 16 metros de ancho, eso si, a costa de suprimir prazas de estacionamento.
Estas medidas teñen que ir compatibilizandose no futuro coa existencia de novos estacionamentos, algún deles xa son realidade. Como ben di a moción non está aberto o da rúa Palmeiras, aparcamento que forma parte do proxecto urbanístico máis moderno do Milladoiro, e este estacionamento constituirá unha bolsa de aparcamento de vehículos o máis próxima posible a escola infantil de Milladoiro, ao núcleo formado pola Casa de cultura, polideportivo, etc. e ao futuro centro comercial que terá as suficientes prazas para o seu uso, este aparcamento como digo terá unha 200 prazas e non ten custe para o concello senón que foi unha carga que lle introduxemos ao sector S-14 de modo que ao tempo que este sector cedeu unha parcela magnifica para unha escola infantil, cedeu unhas parcelas máis na parte de abaixo para equipamento e dotacións públicas e ademais como engadido metémoslle a construcción deste aparcadoiro.
Hai un escrito dirixido ao señor Fernández López que non foi posible facelo chegar e terao mañá, xa lle anticipo e o contido di así: “en resposta ao seu escrito relativo ao aparcamento da rúa Palmeiras do Milladoiro, comunícolle que se non se abriu antes ao público foi por que non estaba completamente rematado, foi requirido a empresa no ultimo momento por que faltaban por executar algúns elementos de remate, máis a plantación arbórea, así mesmo a policía local comunicou a esta alcaldía que algúns camións estaban aparcando nesa zona aínda non rematada e se estaba danando o pavimento polo que con maior motivo indicamos á empresa que execute o peche deste recinto ata o seu remate definitivo”. Esta é a explicación de que estea aínda hoxe pechado, trátase dun pavimento a base de bricks de formigón que cunha carga para a que non están previstos poden sufrir danos irreparables, o que si lle podo dicir é que unha vez os técnicos informen do seu remate definitivo darei as indicacións oportunas para que se abra ao público o máis axiña posible, tendo en conta a próxima celebración da festa das tapas do Milladoiro no mes de abril coa necesidade excepcional de aparcamento que pode haber, as indicacións son que se revisen as instalación o antes posible e que se están para ser recibidas, se abra a continuación.
De todos modos non é agora mesmo unha necesidade perentoria toda vez que aínda non comezou a obra da rúa Anxeríz. Próximo ao núcleo está a Travesía do Porto que ten sinaladas máis de 100 prazas de estacionamento que case nunca teñen un índice de ocupación moi elevado. E certo que no futuro os usuarios e usuarias de vehículos no Milladoiro hacia esta zona, como sucede habitualmente en todas as cidades, terán que andar 100 ou 150 metros para dirixirse ao seu destino, estamos a falar dunha zona que ten unhas 400 prazas de aparcamento, 200 no aparcadoiro de Palmeiras, 100 na Travesía do Porto e 100 no aparcadoiro da Casa de cultura e polideportivo, que so se enche por motivo dalgunha actividade. Estamos a traballar para dar máis alternativas de aparcamento, por iso impuxemos a construcción dun aparcadoiro soterrado no sector S-15. Levamos meses buscando un socio para este estacionamento, é certo que temos unha bolsa de 600.000 euros que van a aportar os promotores, que cando o fixemos algúns acusáronnos de poñer impostos revolucionarios e si se conserva o foro da nosa páxina web gravado invito a que o lean. Para ese aparcamento hai que buscar un socio financierio que dispoña de 300 ou 400 millóns de pesetas, que o xestione durante 20 ou 25 anos e que se resarzan dese investimento, técnica de todas as cidades que eu coñezo, en canto o teñamos ao día seguinte sacaríamos o concurso. 
Se hai un pacto de municipio, nos sacamos agora mesmo a licitación pero o pacto implica que os dous grupos de oposición no caso de que o concurso quede deserto non van a facer leña da decisión senón que van a ser solidarios e corresponsables. Eu estou disposto a facer esa aposta, pero gobernando en minoría si saco o prego de condicións e por razóns de mercado ninguen se presenta teremos uns cuantos días de polémica, pero si hai un pacto dos tres grupos e o facemos por unanimidade eu comprométome a que nos elaboren rapidamente  o prego de cláusulas xa que a parcela hoxe xa é nosa e como digo o único que faltaba era un socio financieiro, si o mercado inmobiliario houbera evolucionado doutra forma distinta a como o fixo este ultimo ano, teríamos seguramente moitas mais posibilidades de obter éxito. As entidades non dan créditos e todos os días estamos a recibir no rexistro do concello peticións de demora no pago do ICIO de licenzas de obras polo que as promotoras que poderían estar interesadas no proxecto nin sequera poden facelo por non dispoñer dos avais e moito menos dos cartos necesarios para o proxecto, que máis quixeramos nos que poder inaugurar o aparcamento soterrado nesta lexislatura e que puideramos ser o goberno do primeiro aparcamento soterrado da historia de Ames, pero hai adversidades contra as que temos que loitar. Recordaran vostedes que na futura rotonda do cruce entre Agro do Medio e a Cruxa estudamos no seu día a construcción dun aparcadoiro de superficie provisional que duraría un tempo e nos custaba naquel momento uns 20.000.000 das antigas pesetas, seguimos aínda con esa idea de aproveitar esa rotonda que está a medio facer e aproveitala mentras non quede toda a zona urbanizada pero teremos que investir algo mais de 20.000.000 das antigas pesetas e sen saber canto tempo poderamos disfrutar dese aparcamento porque non son moitísimas prazas e se temos que facer ese investimento para poder dispoñer durante un ano dese espazo non vai a ser rendible. 

Como este é un asunto de municipio e de gran transcendencia o grupo socialista comparte a parte dispositiva da súa moción e imos votar a favor da mesma. Non nos molesta para nada que o pleno do concello inste ao goberno municipal a que simultaneamente ou con anterioridade a execución do proxecto da reurbanización da rúa Anxeriz amplíe no seu entorno o número de prazas de aparcamento existentes, estamos a facelo en parte e desexámolo facer aínda máis. Tampouco o segundo punto, instar ao goberno municipal a que avance as xestións urbanísticas para a execución das previsións de planeamento en materia de prazas de aparcamento. Concretamente no S-15 e na rúa de Abaixo, saben vostedes que xa dispoñemos dun proxecto para esta rúa, temos un pequeno problema de dispoñibilidade de terreos se non esa obra houberámola metido no plan Zapatero. Sobre a terceira parte da moción que se incorporou na comisión informativa tampouco nos prantexa ningún problema, polo tanto a posición do grupo socialista é de voto favorable a moción e nos gustaría que os dous grupos da oposición nos contestasen sobre ese pacto que propuxen. É un obxectivo importante pero sen compromiso de todos os grupos pode ser un boomerang para o goberno polas malas circunstancias do mercado e da situación actual, e sirva de regocixo dos grupos da oposición que sempre teñen que buscar os puntos mais fracos de calquer goberno, recordo que no concello de Santiago vense falando dende hai anos do fallido aparcadoiro de Xoan Carlos I, todo o mundo quería facelo pero foi un aparcamento fallido ao día de hoxe como o que se intentaba debaixo da praza de abastos. Isto pode volverse en contra dun goberno, máxime nun de minoría como é o noso, pero estou disposto a que esta moción de hoxe sirva como partida para que entre todos saquemos adiante o aparcadoiro soterrado do cruce entre o Agro do Medio e Cruxa no Milladoiro e o deixemos feito unha realidade nun prazo non excesivamente longo, sabedores de que está previsto que na súa superficie quede axardinada a parcela e por tanto recuperada para uso público, metendo na parte soterrada o numero de prazas de estacionamento que se considere oportuno, diría eu que case sen límite, estamos a falar sempre dun aparcadoiro de 300 ou 350 prazas pero a dimensión da parcela podería permitir creo eu ata un aparcadoiro de 1000 prazas. Polo tanto o grupo socialista anuncia o seu voto favorable a esta moción así como a súa intención como goberno de seguir traballando pola solución dos problemas de estacionamento no Milladoiro, se ben é certo que con estas actuacións sempre vamos a causar algunha incomodidade que tamén compatibilizaremos cunha campaña informativa para promover o cambio de hábitos da cidadanía e hai que facelo formando e informando a xente e dirixíndoa hacia as novas bolsas de estacionamento. 
A realidade do Milladoiro vai a cambiar sustancialmente e outro esforzo que temos que facer é que as persoas que alí viven estacionen os seus vehículos nos sotos que teñen nos seus edificios, xa que vostedes contaron o número de prazas pero eu teño feito un estudo sobre a dotación dos vehículos nas prazas de aparcamento e tiven a oportunidade de comprobar que moitos veciños aparcaban os seus coches na rúa e teñen valeiros os aparcamentos dos edificios e preguntando aos veciños dicíanme que o facían por costume ou por comodidade, e que en moitos casos incluso encontraban un oco aparcaban por un momento mentres subían a merendar ou a casa a calquera cousa coa idea de baixar logo a metelo no garaxe pero que ao final quedaba alí toda a noite, polo tanto tamén é necesario cambiar os hábitos dos veciños e veciñas. Hai que cambiar os hábitos e acostumar á cidadanía a que a 100 ou 150 metros van a dispoñer de preto de 400 prazas de aparcamento.”
Intervén o concelleiro do grupo municipal do BNG don Xosé Manuel Fernández López para dicir: “Agrádame o tono do discurso do alcalde e do portavoz do grupo socialista respecto da moción, e agrádame sobre todo si o contrapoño ao discurso do portavoz do PSOE de onte pola maña que era totalmente diferente. O tono que emprega agora é respeturoso non como as manifestacións que fixo na radio que non eran tan respetuosas pero en todo caso deixarei a radio para dar cumprida resposta a esas declaracións. 
Respecto das mocións señor alcalde di vostede que viñeron a pleno todas aquelas mocións que se consideraban mocións e que eran competencias plenarias, e téñolle que recordar que a outra moción que presentamos nos sobre aparcamento provisional no Milladoiro era unha moción tal e como di o ROF e vostede non a troixo. A moción do centro socio-cultural en Ortoño que tamén presentamos era unha moción con exposición de motivos e proposta de resolución e competencia plenaria e vostede tampouco a troixo, por iso lle digo benvido novamente a esta maneira de comportarse que creo que é a normal.
Sobre a triangular, efectivamente estes dous proxectos máis o aparcamento da rúa de Abaixo era unha proposta completa. Pensando que na medida que vamos a eliminar prazas na rúa Anxeríz pero vamos a dar alternativa no fondo da rúa de Abaixo cos aparcamentos, no momento en que esa proposta perde un dos tres pes desequilibrase, prodúcese perda de prazas de aparcamento e sen alternativa. O debate non é proxecto si ou proxecto non, neso estamos a un piñón, a nós parécenos que eses proxectos son moi positivos para o Milladoiro dentro do que é posible a día de hoxe xa que a nos tamén nos houbera gustado poder participar antes no deseño de Milladoiro pero a día de hoxe son uns proxectos que vemos bos, pero ao perder esa pata que comentaba antes, o aparcamento da rúa de Abaixo, é necesario compensalo. O portavoz do grupo socialista na radio tamén recoñecía a necesidade de aparcamentos e cito textualmente “de facer aparcamentos provisionais nas proximidades das rúas” que é o mesmo que nos propoñemos, pero afirmaba que falabamos de entelequias, que facíamos demagoxia e que nos metíamos en todo.
En canto as propostas estivemos no Milladoiro nunha asemblea informativa con varias propostas, unha delas a rotonda, outra das posibles as parcelas que están en fronte das oficinas municipais que neste momento están valeiras, dúas de propiedade privada e outra de propiedade municipal, e inclusive no propio S-15, na parcela do futuro centro de saúde. Pero debe ser o grupo de goberno o que debe concretar en función das posibilidades, pero sempre tentando de buscar solucións a corto prazo, se é na rotonda en cantidade suficiente a nos válenos, pero sempre no entorno, polo tanto agradecemos o apoio a iniciativa e agardamos que non sexa como outras iniciativas aprobadas en pleno e que dormen o soño dos xustos, como o regulamento de participación cidadán, pero como isto ten unha repercusión social e veciñal máis intensa algunha solución ten que ter.

A respecto desa proposta de compromiso dos grupos municipais que lanzou o alcalde pode deberse a afluencia de periodistas e querer ter mañá un titular.

Intervén o señor alcalde don Carlos Antonio Fernández Castro para dicir: “O digo aquí por que o Pleno é o máximo órgano municipal, non foi nun mitin na rúa.”
Intervén o concelleiro do grupo municipal do BNG don Xosé Manuel Fernández López para dicir: “Sinto que non fixera esta proposta na comisión informativa na que estamos os tres grupos municipais e se puidera traballar un pouco máis, por iso deducía que era mais para que o recollera a prensa. Pero tamén lle lanzo eu o guante, convoque unha reunión de portavoces e falámolo, e que non quede como outras cousas que non se solucionan porque vostedes están cerrados en banda, e non queren dialogar sobre nada, falemos desa proposta e de outras moitas que hai e que podemos sacar a diante en conxunto. Nos non compartimos o criterio de non facer aparcamentos públicos por non entrar en competencia coa iniciativa privada, haberá que darlle primeiro solución ao problema dentro do posible coa iniciativa pública e se son gratuítos mellor, despois si a iniciativa privada quere que veña, pero o primeiro é paliar as necesidades dos veciños.”

Intervén o concelleiro do grupo municipal popular don Bernardo Moar Miguez para dicir: “Respecto as 400 prazas que comentaba da Travesía do Porto, Casa de cultura e rúa Palmeiras, hai que dicir que a rúa Palmeiras está sen abrir. Sobre as 100 prazas da Travesía do Porto temos que dicir que alí esta a escola infantil e gran parte delas en certos momentos están ocupadas e as da Casa de Cultura e Polideportivo están bastante alonxadas dos supermercados, a bastante máis de 150 metros. Desde o grupo municipal popular non nos vamos a opoñer, vamos a apoiar esta moción pero o que si me chama a atención son as distintas baras de medir que ten o goberno por que esta moción ou basicamente a mesma veu a pleno o 26 de xuño de 2008 e quedou aparcada en espera de obter informes, por certo seguimos a espera deles.”

Intervén o señor alcalde don Carlos Antonio Fernández Castro para dicir: “Para rematar co tema das mocións, direille que é competencia do alcalde decidir si un texto presentado cumpre cos requisitos de mocións ou non, e sei que como pasa noutros concellos isto é polémico, como pasou no concello de Teo, pero é aplicación do regulamento, seguro que aquelas tiñan un contido diferente ao que ten por exemplo esta que fala de instar ao goberno municipal a que faga unhas cousas. Neste caso si que é unha moción porque está instando ao goberno a que traballe ou faga iniciativas nun sentido e iso é perfectamente competencia de pleno e o goberno fará ou non caso pero o pleno si pode instar, polo tanto as que rexeitamos seguro que non eran mocións, e se propoñía que as pasen a rogos ou a preguntas, non se quitaba a posibilidade de tratalas no pleno. 

Lin información aparecida nun medio de comunicación e pensei que había un erro de transcrición. Non cría que o grupo do BNG ou o voceiro propoña determinadas parcelas para aparcadoiro provisional, pero polo que vexo é así, de todas as que propoñen a única viable momentaneamente é a da rotonda e non é ningunha novidade porque sendo goberno de coalición fixemos un encargo dun debuxo onde saían creo recordar unhas 32 prazas de aparcamento e nos custaba 20.000.000 millóns de pesetas, polo tanto o da rotonda non é unha novidade. ¿Onde está a diferenza?, a diferenza está en que cando nos fixemos aquel proxecto a rotonda ía ser propiedade municipal pero aínda estaba en litixio dos propietarios do sector que estaban nun preito, e nos queríamos a posta a disposición anticipada dos terreos pero coincidía que unha finca de 400 ou 500 metros cadrados era do propietario chamámoslle en termos coloquiais rebelde do S-15 e ese propietario non accedía de ningunha maneira a anticipar os terreos, isto rompeu a posibilidade de que naquel momento se fixera ese aparcadoiro de 30 ou 32 prazas e hoxe estamos camiño de podelo facer, agora o S-15 está inscrito no Rexistro da Propiedade ao nome do concello. 
Sobre as demais que marca aquí non son factibles, vostede está marcando dúas parcelas que son dous solares aos que hai 15 días lles dimos licenza de edificación e saíu en todos os medios, apesares da crise se concedían a URMISA licenza de construcción de dous edificios para vivendas no Milladoiro, e era tanta noticia que en canto demos as licenzas en Xunta de Goberno corremos a contalo por que ademais a ese promotor ao que lle preguntamos, nos contestou que quería a licenza e comezar a construcción deses edificios. Por iso marcar estas dúas parcelas que son dous solares de propiedade privada nos que presumiblemente van a empezar a construír dentro de pouco é contradictorio, non ten sentido. 
A parcela intermedia que se marca no S-14 é una parcela onde se vai a construír un equipamento público, unha zona verde pública, está xa presentado e aprobado o proxecto na Xunta de Goberno que, impuxemos desde o concello aos promotores do S-14 e lles estamos dando un prazo perentorio que teñen avalado para construírnos dúas zonas de estancia, a primeira onde vostede pinta o aparcamento vai a ser unha praza alongada pero unha praza de superficie lixeiramente superior a praza de Murguía e onte chegaron unha infografías que encargamos para presentar como van a ser eses proxectos . Ademais de zonas de estancia infantil vai unha cancha polideportiva pechada por que queremos quitar aos rapaces que xogan ao balón na Praza de Murguía con risco para os mais pequeniños. Plantexar que aí onde estamos loitando coas promotoras que fagan as zonas de uso público e apurándoas para que este verán estivesen listas, que por desgracia non estarán ata Nadal, pero si eu agora me contradigo e digo fáganme agora un aparcamento mal favor lle fago a cidadanía. Finalmente na parcela que da fronte ao actual centro de saúde, é a parcela que lle ofrecemos ao Consorcio Galego do Benestar e da Igualdade para construír o centro de día e de terceira idade.”
Intervén o voceiro do grupo municipal do BNG don Xosé Manuel Fernández López para dicir: “Señor alcalde, ¿hai algún papel onde figure ese ofrecemento ao Consorcio Galego do Benestar e da Igualdade?”

Intervén o señor alcalde don Carlos Antonio Fernández Castro para dicir: “Hai aquí persoas que cando fixemos a posta da primeira pedra da galescola do Milladoiro na que vostede non puido asistir, pero que si fixeron concelleiros do seu grupo, alí en público en presenza da oposición e do goberno municipal dixen que ademais da colaboración que celebrabamos para a escola infantil do Milladoiro tíñamos unha parcela ofrecida para centro de día e centro da terceira idade. É a única que nos queda para este menester, si eu coa administración anterior e agora coa nova vou a ter que pelexar por ese equipamento non podo estarlle ocupando a parcela cun estacionamento de superficie temporal e no que hai que gastar moitos cartos.
E a da rúa de Abaixo é un proxecto xa feito neste momento, sabémolo os que estamos no goberno, temos un problema de ocupación dos terreos por que son colindantes co Concello de Santiago de Compostela e ademais cunha URO que se terá que  facer no seu día na nave exposición de muebles Compostela, polo tanto temos un problema de poder facelo fisicamente, e digo máis ese proxecto houberámolo metido no plan Zapatero de haber podido. Mañan na Deputación vansenos a aprobar 404.000 euros  que estaríamos como goberno dispostos a investir alí pero non é vontade nosa non é problema de dispoñibilidade financieria que hai, senón que é un problema de dispoñibilidade de terreos que nos impide de momento executar esa obra. Polo tanto, fago aquí proposta de consenso aos tres grupos, como non son membro da comisión informativa non puiden facelo nela pero é lexítimo facelo aquí no pleno e creo que é un magnifico foro para facelo, e vou a convocar esa xunta de voceiros que antes me suxería e digo máis falta a primeira vez que este alcalde recibira unha solicitude de convocar unha xunta de voceiros que non atendera, os pasos pódense dar de dúas formas por que eu convoque ou ben por que outros suxiran a convocatoria.”

Intervén o voceiro do grupo municipal do BNG don Xosé Manuel Fernández López para dicir: “O tema do centro de día non veu nunca a este pleno non hai ningún documento no que o goberno municipal ofertase esa parcela, eu mesmo falei co vicepresidente do Consorcio e non hai ningunha oferta real ou formal deste concello. Sobre as propostas a nos éranos máis facil non facer ningunha e esixirlle ao goberno municipal que dera as solucións e as xestionen, nos non dicimos onde teñen que ser tan so suxerimos algunhas destas parcelas. A nós válenos a rotonda se ten un número razoable de aparcamentos, sobre as outras tres parcelas de momento están valeiras e veremos cando se constrúen, e gustaríame saber de todas as licenzas que se pediron o ano pasado cantos pediron moratoria, cantos pagaron e cantos están construíndo, e posiblemente máis do 50% dixeron vamos a aguantar un pouco máis coas parcelas  que non estamos no mellor momento. O anterior alcalde fixo dous aparcamentos provisionais con negociacións cos veciños e levan non sei cantos anos. Sobre a finca que esta no intermedio é parcela municipal, se o goberno municipal opta por outro equipamento direille que o que propoñemos son bolsas de aparcamento provisionais, no caso de que fosen definitivos claro que terían preferencia as zonas libres ou equipamentos deportivos, ou para xente maior, pero a moción está redactada o suficientemente aberta para que o goberno municipal poida maniobrar. Era coñecedor de que estas dúas parcelas tiñan licenza de construción pero como digo están valeiras e ao mellor pódese negociar. O positivo é que estemos de acordo os tres grupos de goberno e o goberno municipal xa xestionará.”
Rematadas as intervencións, o Pleno da Corporación, por unanimidade, adoptou os seguintes acordos:

Primeiro.-  Instar ao goberno municipal a que simultaneamente ou con anterioridade a execución do proxecto da reurbanización da rúa Anxeriz amplíe no entorno desa rúa as prazas de aparcamento existentes.
Segundo.- Instar ao goberno municipal a que avance as xestións urbanísticas para a execución das previsións de planeamento en materia de prazas de aparcamento, concretamente no S-15 na rúa de Abaixo

Terceiro.- Instar ao goberno municipal a apertura inmediata do aparcadoiro da rúa Palmeiras.
7.2.- Moción do PP para a medición do gas radón nos edificios públicos no Concello de Ames.
Toma a palabra o señor alcalde don Carlos Antonio Fernández Castro para dicir: “Para esta moción ten a palabra o concelleiro do grupo municipal popular don José Pérez Bello”
Intervén o concelleiro do grupo municipal popular don José Pérez Bello para dicir: “Boas noites a todos e a todas, paso a dar lectura da moción:
Segundo estudos feitos nos últimos anos pola Organización Mundial de la Salud, OMS, o gas radón é a segunda causa de cancro de pulmón – entre un 10 e un 12 % dos casos – e a primeira en non fumadores. A súa concentración mídese en bequerelios por metro cúbico.

O radón é un gas radiactivo que ten a súa orixe inmediata no radio e, na última instancia, no uranio. A estrutura xeolóxica galega é abundante en granito, que é unha das que máis radón desprende. Este gas penetra desde o solo por todas as rendixas das casas e polos conductos eléctricos e de saneamento cara o interior das vivendas.

O Mapa de Radón en Galicia presenta trece comarcas con alto risco de radón. As comarcas do Sar e A Barcala son as que presentan a concentración máis alta, con cerca do 40% das casas cun índice superior ao establecido coma límite, que son os 148 bequerelios coma a concentración máxima do radón permisible nos edificios, tanto de nova coma de vella construción (EPA, 1993).
A solución a este problema xa se leva aplicando desde fai varias décadas en Europa e EE.UU. . Basta con ventilar os cimentos das casas, ben con sistemas de ventilación nos sotos e bodegas ou ben con sistemas de extractores. E, aínda que o aire acondicionado solucionaría o problema considérase que é un despilfarro enerxético e de diñeiro, dada a climatoloxía galega. Os sistemas de ventilación dos cimentos non supoñen un gasto importante, e moito menos nos edificios comunais.

A Organización Mundial de la Salud, OMS, ten en marcha un proxecto para instar aos gobernos a tomar políticas de redución do radón en edificios públicos e vivendas.

No Título VII, artigo 62 da Directiva 96/29/EUROATOM (Consejo das Comunidades Europeas, 1996), recollida logo no Real Decreto 783/2001, ínstase aos titulares de actividades laborais, nas que existan fontes naturais de radiación, a realizar os estudos necesarios co fin de determinar se existe un incremento significativo da exposición dos traballadores e dos membros do público a elementos radioactivos. Entre as actividades que se deben someter a esta revisión atópanse as “…actividades laborales en las que los trabajadores y, en su caso, los miembros del público, estén expuestos a la inhalación de descendientes de torón o de radón o a a cualquier otra radiación, en sus lugares de trabajo…”.

Na lexislación española, só se fai referencia directa ó radón no Decreto 262/2007 onde se aproban as normas que debe cumprir o hábitat galego. Nos apartados 1.I.A.1.3. e I.D.2.3.1. do Anexo, adicados á calidade ambiental e sustentabilidade, recóllese que: “…terase especial consideración na eliminación da posible contaminación das vivendas por gas radón.”.

Por todo o exposto, o Grupo Municipal Popular propón á consideración do pleno a seguinte moción:
Primeiro.- Medición dos índices de gas radón que existen nos edificios públicos de ámbito municipal do Concello de Ames.

Segundo.- Estudar, estruturar e pór en marcha unha campaña de información ao cidadán acerca das medidas que  se poderían levar a cabo individualmente.”
Intervén a concelleira do grupo municipal do BNG dona Mercedes Vidal Bahamonde para dicir: “A verdade que o tema do radón dende fai bastantes anos é un tema sobre o que se investiga en todas as partes do mundo, dende que se demostrou que tiña ao sobrepasar determinados niveles efectos prexudiciais para a saúde. Non é a OMS a que fai as medicións senón que son diferentes organizacións, institutos quenes aportan toda a documentación que recollen a OMS para traballar neste proxecto e que insta aos gobernos dos diferentes países en risco para que lexislen de xeito que nas edificacións non se concentre unha cantidade de radon prexudicial para a saúde. A verdade é que non hai un consenso internacional sobre o tema, en Estados Unidos falan dos 148 bequerelios, en Europa fálase de 200 bequerelios por metro cadrado e incluso dúas ou tres veces máis noutros lados, o certo é que cada vez está tomándose máis conciencia do risco que ten para a saúde, e en Francia dende o ano 2005 está lexislado que nos edificios públicos, en zonas onde se superen máis dos 200 bequerelios por metro cadrado sexa obrigatorio drenar os cimentos.
En Ames, segundo o mapa das últimas medicións sobre o que está traballando a Universidade de Santiago de Compostela o 28,2 % das casas superan os 200 bequerelios que na onda europea é onde se fai o corte, parécenos interesante seguir traballando en saber que valores temos en Ames e estamos de acordo en que se midan os edificios públicos, sobre todo as escolas, pero nos parece un pouco insuficiente e queremos propoñer nese punto da moción que di que se mida os índices do gas radón engadir e de estar estes resultados por riba das cifras das que as comunidades científicas advirten da existencia de riscos para a saúde pública se toman as medidas axeitadas para rebaixalo. Sobre a segunda parte da moción estamos de acordo en que se lle facilite información á xente sobre o fácil que é drenar os edificios sobre todo os de nova construción de ter risco, pero o que máis nos interesa é que si tomamos este acordo en pleno se faga e que non pase como noutras ocasións nas que se tomou un acordo de informar aos cidadáns e aínda estamos esperando, como sucedeu cos transxénicos.”
Intervén a concelleira do grupo municipal socialista dona Úrsula Seijas Seoane para dicir: “Boas noites, anunciamos antes de nada o noso voto afirmativo a esta moción como non podía ser doutra maneira a vista dos numerosos estudos tanto a nivel mundial como galego que relacionan a presenza deste gas co cancro de pulmón. Tamén son importantes os estudos realizados polo laboratorio de radón de Galicia coa colaboración da Universidade de Santiago de Compostela e o complexo hospitalario de Santiago de Compostela que definen a Galicia como unha zona de alto risco debido a que ten gran parte do sustrato xeolóxico granítico e tamén os municipios da área de Santiago de Compostela presentan unhas altas concentracións de radón. Por todo isto o que se recomenda desde este laboratorio é unha medida de implicación para a saúde pública nos niveis de radón non so nos edificios onde se este realizando unha actividade laboral senón tamén en todos os fogares, por todo isto estamos a favor e nos alegramos de que o BNG expuxese esa enmenda xa que nos víamos dende un principio a moción inicial un pouco coxa por que tal e como se plantexou so se invitaba a medir, entón o que nós nos plantexábamos era si medíamos e nos atopábamos niveis altos qué facemos, non facemos nada? Estivemos vendo que hai medidas bastante doadas de levar a diante e no caso de que estas non chegaran habería que levar outras que tivesen un custe máis elevado pero nun principio a ventilación parece unha medida sinxela como método rutinario aínda que reduce so un porcentaxe limitado do nivel do gas radón. No caso de que sexa alarmante o seu nivel habería que tomar outras medidas como o peche de fisuras, practicar aberturas de aireación en sotos, etc, en definitiva de obter unhas medidas altas podemos optar por comezar coas medidas máis sinxelas e despois analizar que outras medidas están dispoñibles no mercado, aínda que non hai moitas empresas dedicadas no mercado a estas labores, pero ao tratarse dunha directiva europea debemos de tratar de levala adiante por que como sabemos en moitos casos acaban por ser de obrigado cumprimento e o mesmo tempo está incluída na lexislación española dentro das normas do hábitat polo que iso garante que todas as vivenda que se fagan de aquí en diante cumpran coas medidas de control deste gas.”
Intervén o concelleiro do grupo municipal popular don José Pérez Bello para dicir: “Moitas grazas polo apoio á nosa moción, se foi presentada así sen tomar medidas é por que nos parece que o normal é primeiro saber qué tipo de medicións hai, en base a iso despois si que habería que tomar a decisión, o que propoñen de tomar medidas está ben pero en concreto que debemos facer, dado os estudos que tíñamos a idea da nosa moción é a de realizar estas medicións e unha vez teñamos constancia dos resultados xa actuaremos en consecuencia, por iso a nosa moción non é que vaia coxa senón que o fixemos así para ver qué medidas tomar unha vez realizado o estudo.”
Intervén a concelleira do grupo municipal do BNG dona Mercedes Vidal Bahamonde para dicir: “Non pretendíamos dicir que a moción fose feble senón simplemente deixar máis atada a moción  si desde o pleno podemos deixar xa engadido  de estar estes resultados por riba das cifras das que as comunidades científicas advirten da existencia de riscos para a saúde pública se toman as medidas axeitadas para rebaixalo. O que non pode suceder é que se fagan as medicións e que as cousas queden aí, é mellor un compromiso do pleno no sentido de avanzar en poñer remedio e rebaixar as cifras do gas radón si estiveran por encima do que indica a comunidade científica, o que pretendemos é reforzar a moción polo que propoñemos é engadir esto a moción inicial.”
Intervén o concelleiro do grupo municipal popular don José Pérez Bello para dicir: “Creemos que a moción tal e como nós a presentamos é correcta.”

Intervén a concelleira do grupo municipal socialista dona Úrsula Seijas Seoane para dicir: “Pola nosa parte tampouco queríamos dicir que estaba mal exposta a moción simplemente analizando a documentación á que tivemos acceso hai uns documentos da USC nos que se indica qué se pode facer si os niveis de radiación nunha zona son elevados, como supoñíamos que esta moción ía ser aprobada xa nos adelantamos e dispoñemos duns teléfonos para solicitar as medicións e tendo en conta que desde que chamas teñen que ter  medidas durante 90 días e despois esperar ao informe, con este engadido da moción non teríamos que volver a traelo a pleno e dariámoslle unha solución de forma automática, adaptando como digo as medidas en función dos resultados das medicións. Como exemplo leo as medidas que dende o laboratorio de radón de Galicia se dan:  preguntase que se pode facer si existen nun domicilio niveis de gas radón elevados, na actualidade existen diversos procedementos para reducir a concentración do gas radón no domicilio algúns deles requiren reformas mínimas e son relativamente baratos, en ocasións pode recurrirse a ventilación do domicilio aínda que hai que ter en conta que hai que seguir certas pautas e so é efectiva si os niveis de radón non son moi altos, en edificios en construcción poñer unha capa de material aislante nos cimentos do edificio que impida que o radón emane hacia as vivendas así como de artefactos de extracción de aire dos cimentos ata as paredes laterais despois de realizar as medidas de mitigación como poden ser a bomba de vacío, as arquetas de succión, ou sellamento de grietas e fisuras ou a impermeabilización, todos estes métodos son probados con éxito en moitos países. Sería necesario medir o radón no domicilio para saber si as medidas son efectivas pero que como digo en principio son sinxelas e tampouco levarían demasiado tempo, e foi coa idea de mellorar a moción e deixar todo atado.”
Intervén o concelleiro do grupo municipal popular don José Pérez Bello para dicir: “Pola nosa parte non hai problema de engadir o exposto á moción, pero insisto en que non fixemos a moción máis completa por que esperabamos á medición para ver que medidas tíñamos que tomar.”
Rematadas as intervencións, o Pleno da Corporación, por unanimidade, adoptou os seguintes acordos:

Primeiro.- Medición dos índices de gas radón que existen nos edificios públicos de ámbito municipal do Concello de Ames, de estar estes resultados por riba das cifras das que as comunidades científicas advirten da existencia de riscos para a saúde pública se tomen as medidas axeitadas para rebaixalo

Segundo.- Estudar, estruturar e pór en marcha unha campaña de información ao cidadán acerca das medidas que  se poderían levar a cabo individualmente.

7.3.- Moción do PP para que o grupo de goberno do concello de Ames cumpra os procesos administrativos na contratación dos servizos e o cumprimento da lexislación vixente e en especial da Lei de Contratos do Sector Público.

Toma a palabra o señor alcalde don Carlos Antonio Fernández Castro para dicir: “Para esta moción ten a palabra o concelleiro do grupo municipal popular don Ramón García Argibay”

Intervén o concelleiro do grupo municipal popular don Ramón García Argibay para dicir: “Boas noites a todos e a todas, paso a dar lectura á moción, que é do seguinte teor:
Con demasiada frecuencia vemos que nas actas das Xuntas de Goberno

Local hai facturas que contan con informes de disconformidade do servizo de intervención por motivos tan dispares como:

· Non ter autorización previa

· Incumprimento das Bases de Execución Orzamentaria

· Exceso no límite sinalado pola LEY30/2007, de 30 de octubre de Contratos del Sector Público.

· Por ter a necesidade de licitar
· Por estar o contrato vencido 

Esta situación complícase debido á situación de prórroga orzamentaria e polo tanto, implica que os capítulos VI e VII correspondentes ao gasto de capital teñan sido dados de baixa. 

Esta situación provoca ademais que se teña que recorrer con demasiada frecuencia á aprobación extraxudicial de crédito.
Por todo o exposto, o Grupo Municipal Popular propón á consideración do Pleno a seguinte moción:
1. Subsanar coa maior celeridade posible as irregularidades cometidas en canto aos procedementos de contratación e pago destes servizos.

2. Que a partir de agora, os procedementos administrativos se rexan escrupulosamente pola legalidade vixente co fin de promover a transparencia e igualdade de oportunidades en canto a concorrencia de empresas que queiran participar nos distintos procedementos de negociación, concurso etc.

3. Que o departamento de secretaría emita informe sobre as posible responsabilidades derivadas destas actuacións.
Continúa o señor Argibay: “A realidade é que cando nós examinamos a documentación que nos chega vemos diversas irregularidades como é o fraccionamento de facturas de empresas (artigos 74.2, 122.3 da Lei 30/2007), e o artigo 158.e que regula o procedemento negociado, o 162.1 apartados 1, 3 e 5 que regula o número de empresas invitadas nos procedementos negociados, como teñen que ser as ofertas ou que tipo de criterios hai que alegar para que se elixan unhas ou outras. O que é triste é que teñamos que chegar a presentar unha moción, aínda que sospeitaba que vostede querería tratala como un rogo, pero alégrome de que a trouxera e ter a oportunidade de falar sobre o tema e ver por que tan a miúdo se está incumprindo esta Lei. Está é a posición do grupo popular e o que queremos é que se corrixa o antes posible.”
Intervén o concelleiro do grupo municipal do BNG don Xosé Manuel Fernández López para dicir: “A respecto desta moción do grupo popular que na parte de exposición de motivos fala de facturas que contan con informes de desconformidade polos servizos de intervención, estas disconformidades son froito de varias razóns que xa mencionou o concelleiro do grupo popular. 
En varias Xuntas de Goberno aparecen informes de disconformidade, en todo caso os máis contundentes son na Xunta de Goberno Local de 30 de decembro de 2008 na que aparecen varios informes de desconformidade de facturas, os informes 323, 324, 326 o 330 pero o máis denso é o 333 que fai referencia a 58 facturas que teñen informe de desconformidade por parte de intervención, algunhas por que non contan con autorización previa é dicir retención de crédito ao ser gastos de máis de 1500 euros (teñen que tela según bases de execución do orzamento), outras corresponden a servizos que teñen contratos caducados, por exemplo o servizo de mantemento de zonas axardinadas, o servizo externo de asesoría xurídica, o servizo de atención domiciliaria e outras refírense a utilización irregular da figura do contrato menor, por exemplo facturas de Ágora Aberta do verán pasado relativas ao Verán Lúdico relativas de 23.000 euros e outra de 15.000 euros que corresponden ao mesmo servizo nos meses de xullo e agosto.

Se comparamos este informe de intervención do mes de decembro con outro de febreiro do mesmo ano, o informe 42/8, que foi emitido en relación á aprobación extraxudicial de crédito que se aprobara en maio do ano pasado, comprobamos que o departamento de intervención repite os mesmos argumentos: contratos caducados, uso irregular da figura de contrato menor conculcando os dereitos de transparencia igualdade de oportunidades na prestación de servizos públicos, servizos contratados externamente que deberían ser desenvoltos por persoal municipal, é dicir que case un ano despois seguen a repetirse as mesmas actitudes e irregularidades administrativas e non vemos que se avance moito nesa corrección a pesar de que en maio se manifestara aquí por parte do goberno que había compromiso de corrixililos, por non falar das numerosas prazas de persoal que seguen no frigorífico depois de varios anos de ter a decenas de persoas agardando a que se convoquen as prazas e tendo estas persoas pagadas as taxas das convocatorias. O BNG fixo un exercicio de responsabilidade no pleno de maio do ano pasado cando facilitamos que se aprobase o recoñecemento extraxudicial de créditos, creemos que o goberno municipal non correspondeu con esa actitude do BNG e non fixo o máis mínimo esforzo para reconducir a situación daquelas actitudes irregulares e cumprir a normativa, parécenos de sentido común que se subsanen as irregularidades cometidas e que se respete o procedemento administrativo como ten que facer calquera administración. Sobre que o departamento de secretaría emita informe sobre as posibles responsabilidades derivadas destas actuacións, parécenos tamén de sentido común e necesario.”
Intervén a concelleira dona Patricia Conde Lois para dicir: “Falando un pouco da exposición de motivos que se inclúe nesta moción, fálase dunha serie de asuntos que son informados pola intervención municipal de desconformidade que como ben anunciades aquí moitos son por non ter autorización previa á hora de executar un gasto. En primeiro lugar o que quero aclarar é que facer unha retención de crédito é un trámite interno que temos nós como concello a fin de comprobar os gastos de cada departamento pero que en ningún caso supón vulnerar a legalidade ou unha irregularidade da Lei de Contratos do sector público senón que é máis que nada un control interno que outros concellos non teñen. Nos casos nos que non foi realizada esta autorización previa sempre hai unha razón, tal e como se expuxo nalgunha das actas. Hai veces que pola urxencia non é posible facer esa autorización de crédito en expedientes como a rotura do tractor que é preciso arranxar de inmediato para seguir co seu funcionamento. Hai tamén actuacións puntuais nas que non se fixo esta retención como foi a escola de verán deste ano pasado que tiña unha previsión de 90 prazas pero que houbo unha demanda moito maior de preto de 300 prazas de xente que pedía este servizo e que por un fin social de conciliar a vida laboral e familiar, decidimos collelos a todos e fóísenos o orzamento fora do que sería un contrato menor e por motivo de prazos non daba tempo de sacalo a concurso e por ese motivo non se fixo o concurso que se está a traballar para sacalo este ano. Tamén as facturas superiores a 1500 euros as veces veñen por que as empresas facturas varios conceptos nunha mesma factura e estamos a tratar de cambiar isto pero que non está sempre da nosa mán. Sobre a licitación de servizos o goberno é conscente desa situación e o concello como ben sabedes está a medrar nun tipo de servizos que nun momento non era preciso licitar, como escolas de verán ou o servizo Amesan pero a raiz de que hai moita máis xente que se inscribe nestas actividades ou servizos fai necesario sacalo a concurso e deuse esta situación no ano 2008 e así está informado pola intervención e estamos a traballar para remediar esta situación e sacar á licitación os servizos necesarios.
Polo tanto o goberno si está a tomar medidas necesarias como por exemplo no tema da limpeza dos locais municipais que era evidente que era preciso licitar e así se fixo e se está a traballar tamén no concurso do mantemento de zonas verdes.
Por outra banda falase dos contratos vencidos que hai que sacar de novo, isto é unha cuestión máis puramente técnica de procedemento administrativo, dos servizos correspondentes e xa se lle fixo os requirimentos oportunos para que así o fagan. Polo tanto cando falades de subsanar coa maior celeridade posible as irregularidades cometidas en canto aos procedementos de contratación e pago destes servizos, da a sensación de que estamos facendo algo ilegal de que o goberno non é consciente e de que miramos para outro lado, vamos a intentar subsanar todas as deficiencias que non creemos que sexan ilegalidade e que en todo caso todo o grupo de goberno nunca tivo nin terá intención de saltarse a legalidade e menos nestes temas que xeneran alarma social.
Respecto do segundo punto da moción, que a partir de agora, os procedementos administrativos se rexan escrupulosamente pola legalidade vixente …, evidentemente a isto non nos vamos a opoñer o que queremos é deixar constancia que os procedementos administrativos foron todos cumprindo a legalidade non é nada que non fixéramos antes, todos sabemos que houbo unha nova Lei de contratos no sector público que entrou en vigor o pasado ano e que departamento de contratación ten que adecuarse a este nova Lei e sacar os procedementos que correspondan. Deixar constancia de que se está a traballar con transparencia nos procedementos administrativos e que en canto a servizos que teñen que licitarse, o servizo de contratación é o que ten a obriga de sacar esa licitación é trátase dunha responsabilidade máis técnica que política.”
Intervén o concelleiro do grupo municipal popular don Ramón García Argibay para dicir: “As irregulidades non son ilegalidades e nos non somos quen para dicir si algo é ilegal ou non. O que si nos parece é que son irregularidades, a palabra irregularidade podería asimilarse máis a deficiencia habería que matizado pero podería ser, o que nos parece é que hai claramente unha falta de xestión e unha grande improvisación. Todo isto ven de moi atrás non de agora, no ano pasado no pleno de 23 de febreiro que viñeron a aprobación recoñecementos extraxudicials de créditos por importe de 1.200.000 euros por causas similares, en prórroga orzamentaria dese marabilloso orzamento de 33.500.000 de euros que ninguén se creu. Falades de que é un tramite interno, cando se instaura un procedemento de calidade nunha empresa é para que as normas se cumpran e si o grupo de goberno fai unhas normas son para cumprir. No tema do transporte por exemplo hai uns contratos sinalizados, centralizados, como se queiran chamar e con eles pódense previr casos excepcionais que nos poderíamos entender pero non é o caso de Ágora Aberta, non é unha situación excepcional por que esta mesma empresa xa foi obxecto de moitas irregularidades e que non case 72.000 euros que se intentaron fraccionar. Votarlle as culpas e a responsabilidade os técnicos chega un momento en que non cola, os técnicos hai que dicirlles o que se quere facer e se non o fan seguro que hai medios para levalo a cabo. Sobre os contratos vencidos creo que está claro que se trata novamente de falta de previsión e xestión por que se saben os prazos de vencemento e non nos vale que Ames está crecendo, por sorte leva moitos anos crecendo e non é unha novidade e non vale dicir que nos vemos desbordados, fagan previsións. En canto a transparencia non sei vostede o que entende por transparencia pero non é desde logo adxudicarlle servizos a empresa Ágora Aberta cando hai máis empresas en Ames e si realmente unha vez feita a licitación lle corresponde pois ben pero fágase un procedemento como manda a Lei sexa negociado con publicidade, sen publicidade pero cumprindo co número de empresas a invitar, todo isto é cuestión de planificación, xestión e dende logo non de improvisación. Poderíamos falar toda a noite sobre elo o que está claro é que na documentación que temos dise claramente fai falta licitar, que hai contratos vencidos e queda claro que este goberno non ten capacidade económica, e a nós obrígannos a presentar esta moción que se supón que é algo que debería de facer o grupo de goberno.”
Intervén o concelleiro do grupo municipal do BNG don Xosé Manuel Fernández López para dicir: “O que me gustaría saber é si a concelleira que estivo na comisión informativa pode facer unha enmeda in vocce.” 

Intervén o secretaria xeral dona Rosa Ana Prada Queipo para dicir: “As enmendas in vocce se poden facer o que pasa é que teñen un tratamento.”
Intervén o concelleiro do grupo municipal do BNG don Xosé Manuel Fernández López para dicir: “As veces da a impresión de que o tratamento non é para todos igual xa que no caso de que a persoa estea na comisión informativa non a pode facer, neste caso podería facela outra persoa do grupo pero é mellor un criterio para todos igual. ¿ Entendo que se pode aceptar esta enmenda.”
Intervén o secretaria xeral dona Rosa Ana Prada Queipo para dicir: “Certamente atendendo a litaralidade estricta é certo que non existen as figuras das enmendas in vocce no ámbito local, veñen aceptadas consitudinariamente, é certo que a enmenda non debe facela quen foi membro da comisión informativa, entendín na súa intervención que era unha enmenda que plantexaba o seu grupo e polo tanto para ser estrictos que a faga outro membro do seu grupo para poder ser tratada.”

Toma a palabra o señor alcalde don Carlos Antonio Fernández Castro para dicir: “Creo que en ningún momento se plantexou unha enmenda tan só un cambio dunha verba, en todo caso xa anticipo eu como voceiro do grupo socialista que nos da igual a expresión.”
Intervén o concelleiro do grupo municipal do BNG don Xosé Manuel Fernández López para dicir: “Neste caso a nos tamén nos da igual o que queremos é que se manteña un tratamento igual para todos os grupos. Desde febreiro do ano pasado ata decembro repitense as mesmas irregularidades ou deficiencias que a día de hoxe aínda non estan corrixidas, recordo a intervención que fixo o voceiro do grupo socialista falando das licitacións e un dos informes era por que os contratos estaban caducados e falabase das licitacións pendentes dicindo “no departamento de contratación xa están elaborados os pregos técnicos e tan só estamos esperando un informe de asesoría xurídica externa, igualmente ocorre coa licitación das zonas verdes.”. Díxose isto en febreiro de 2008, ata decembro ou ata hoxe creo que houbo tempo suficiente. Entendo que todas as cousas a vez non poden ser pero ponse de manifesto unha falta de vontade ou incapacidade, por exemplo a respecto dos contratos de tardes divertidas e bos días cole, fixemos os regulamentos e a día de hoxe seguen sen licitarse. Xa sei o que me vai a dicir o señor alcalde que si no anterior goberno estabamos presentes e que agora non, houbo unhas eleccións no ano 2007 e a cada un púxonos onde estamos coas nosas responsabilidades.
En canto a autorización previa si fose unha cuestión puramente interna non iría nas bases de execución. Trátase dun documento que se aproba en pleno, no orzamento aprobado, aprobado por vostedes e terán que cumprilas. Haberá casos de facturas que poida pasar pero noutras é moi difícil de xustificar esa omisión como por exemplo facturas de 22.000 euros ou de 15.000 euros como as de Ágora Aberta do ano pasado. Non hai vontade municipal de modificar estes comportamentos, nós fixemos un exercicio de responsabilidade dándolle prazo desde febreiro a finais do ano 2008 para modificar estes comportamentos e non o fixeron. Como xa digo no pleno de maio onde eu lle recordaba as prazas de arquitecto técnico seguen aí con decenas de persoas que pagaron as taxas e que a día de hoxe están pendentes de que se solucione. E que despois de facer unhas afirmacións polémicas se fose valente debería haber eliminado as prazas das que vostede tamén foi partícipe pero é mellor utilizar a calumnia ou a difamación e aínda así estabamos dispostos a darlle outra oportunidade pero é que non manifestan vontade, ao contrario manifestan incapacidade política.”
Intervén a concelleira dona Patricia Conde Lois para dicir: “Falan de falta de previsión estamos traballando nalgúns dos concursos que temos que sacar pero evidentemente temos que priorizar. Comezouse co de limpeza de locais e estase a traballar no das zonas verdes. No tema da radio e da comunicación estase a traballar aínda que veñan os informes desfavorables e sabemos que hai unha comisión que está vendo a mellor forma de xestionar a radio. No que é asistencia domiciliaria os servizos de contratación están a traballar nos pregos, do servizo de escola de verán se prevee sacalo a concurso e os bos días cole e tardes divertidas que o ano pasado tivemos algúns problemas para sacalo a licitación e así nos fora constatado desde intervención xa se están ultimando os trámites, polo tanto estamos a traballar. Non estamos a votarlle as culpas os técnicos deste servizo pero está claro que cando remata un contrato existe obriga de sacar unha licitación e iso non o pode facer materialmente o goberno.
Aclarar que o grupo de goberno está a traballar en todos os procesos que están pendentes e para que non haxa posibles inconvenientes retiro a proposta de modificación e aceptámola tal e como nos veu exposta.”
Intervén o concelleiro do grupo municipal popular don Ramón García Argibay para dicir: “Grazas por esta nova quenda, a moción creo que é fácil de entender si algún día  nos gobernamos tamén nos encontraremos con excepcións, pero cando as excepcións se converten en regras algo falla. Por sentido común non se nos pode dicir que é normal non respectar as bases que son aprobadas por pleno para que se cumpran. Así nas empresas que teñen que ter un control de calidade ademais da normativa xenérica que teñen que cumprir, a propia empresa ten que cumprir as súas propias normas e sen iso non obten o selo da calidade. Como se trata dunha norma interna vostedes para non perder o tempo xa non a cumpren. Falaba dos contratos vencidos e falaba do tema da radio, si a memoria non me falla fixemos unha viaxe a Allariz en xaneiro, está rematando marzo e nunca máis soubemos dese tema, as cousas fanse tan lentas que ao final ata se esquecen, trátase dunha cuestión de actitude ou de aptitude pero cando calquera das dúas falla a cousa vai mal. O grupo de goberno debería facer un exercicio de reflexión e replantexar a formula que está levando a cabo, por que 1.200.000 euros que se aprobaron no ano 2008 e o que virá despois por que cando se fixo o orzamento se fixo como se fixo e agora está prorrogado e como se contaba que os recursos económicos do concello foran moitos e resulta que están sendo completamente distintos non podemos aceptar que a responsabilidade recaia nos servizos técnicos por que sobre todo trátase de vontade e decisión política. Nós cando se tratou o recoñecemento extraxudicial de crédito avisamos de que íamos absternos e que non tensara tanto a corda porque vai a chegar o momento no que a responsabilidade vai a recaer nos grupos da oposición. Tamén nos da bastante que pensar o tema de Ágora Aberta, creemos que hai temas que se poden predecir e planificar, e vostede non diga que non entendemos, pode haber unha marxe de erro pero non facturas de case que un total de 72.000 euros, isto estase a repetir ano tras ano e o que nos gustaría é que todas as empresas tiveran as mesmas oportunidades e iso só se pode facer coa transparencia e non estou acusando a ninguén pero como exemplo de cómo está a funcionar o concello nós o 21 de outubro rexistro de entrada 19.263 presentamos un escrito asinado por todos os concelleiros do grupo municipal popular no que instabamos a que se fixera un informe da secretaría xeral do concello sobre as preguntas que están sen contestar nos plenos, reiterouse ese escrito o 5 de decembro con rexistro número 22.473. A data de hoxe non sabemos nada.”
Toma a palabra o señor alcalde don Carlos Antonio Fernández Castro para dicir: “Ben suficientemente debatida esta moción que como alcalde suscribo totalmente estou absolutamente de acordo en que este concello ten que seguir a traballar cada día máis por subsanar coa maior celeridade posible as irregularidades cometidas en canto aos procedementos de contratación e pagos de servizos, por suposto que si, a maior brevidade posible. Probablemente este en torno dun ano a solución é unha cuestión de apreciación. Vanse producir cambios importantes nos próximos meses neste concello, así a incorporación de tesoureiro ou tesoureira que desdoblará o servizo de intervención, vamos a incidir de forma mais potente no departamento de contratación para que poda dar cumprida resposta a tremenda actividade a que o sometemos desde o goberno municipal xa que non para cos procesos de contratación, apertura de plicas, etc. aportando as axudas externas que sexan precisas.

Que a partir de agora, os procedementos administrativos se rexan escrupulosamente pola legalidade vixente co fin de promover a transparencia e igualdade de oportunidades en canto a concorrencia de empresas que queiran participar nos distintos procedementos de negociación, concurso etc é algo suscribible, non vai haber ninguén que diga que a partir de agora non vamos a rexernos pola legalidade vixente, iso sería ilegal. Podemos ter comportamentos que no tratamento administrativo son mellorables témolo plenamente asumido, collemos o concello nas circunstancias que o collemos tamén hai moita diferenza de ver as cousas desde o goberno e velas desde a oposición, por que gran parte destas cousas tamén se fixeron cando eramos goberno de coalición e mesmo as practicaban concellarías do grupo do BNG por que a colaboración con Ágora Aberta e as contratacións con esta empresa proveñen das concellarías do BNG. Nós reafirmamos diante deste pleno o noso compromiso como goberno e temos prazo ata o ultimo domingo de maio de 2011, creo que bastante antes, estimo no prazo dun ano teremos subsanada calquera irregularidade que se puidera ter cometida en procedementos de contratación, ímola a resolver e por suposto a poñer todo o noso empeño en que os procedementos administrativos se rexan escrupulosamente pola legalidade vixente, saben vostedes que non hai ningún interese neste goberno para que isto non sexa así e o saben ademais cando participaron nas mesas de contratación, hai xa algúns exemplos nese sentido e os resultados foron por unanimidade, como estiveron sendo neste pleno na práctica totalidade dos asuntos e cando houbo que debater sobre un servizo tan importante como o de recadación non houbo a máis mínima fisura e houbo unha coincidencia total e polo tanto unha proposta unánime. Espero tamén para iso que contemos cos técnicos municipais por que son peza ineludible nese obxectivo. Non somos nos os que facemos os pregos nin os que redactamos os documentos, non somos nos os que temos que continuar coa tramitación e polo tanto para nos é imprescindible a colaboración técnico-administrativa do persoal do concello que espero que contribúan para que este obxectivo se cumpra e como dicía o voceiro do BNG é o electorado o que nos pon ou nos quita dun determinado lugar e temos un compromiso non só con este pleno que tamén o temos porque aquí séntanse os representantes elixidos polo pobo de Ames pero tamén o temos de forma directa coa cidadanía de Ames. O último domingo de maio de 2011 darémoslle cumprida conta e vamos a explicarlle con pelos e sinais todo o que tivemos que facer para conseguir que estes obxectivos se cumpran, polo tanto ningún problema en votar a favor desta moción e dicir que nos comprometemos a traballar nesta liña como non pode ser doutra forma.”
Rematadas as intervencións, o pleno da corporación por unanimidade dos seus membros presentes adoptou os seguintes acordos:

Primeiro.- Subsanar coa maior celeridade posible as irregularidades cometidas en canto aos procedementos de contratación e pago destes servizos.

Segundo.- Que a partir de agora, os procedementos administrativos se rexan escrupulosamente pola legalidade vixente co fin de promover a transparencia e igualdade de oportunidades en canto a concorrencia de empresas que queiran participar nos distintos procedementos de negociación, concurso etc.

Terceiro.- Que o departamento de secretaría emita informe sobre as posible responsabilidades derivadas destas actuacións.
Punto Oitavo.- Rogos e Preguntas.

Rogos.- 

Intervén o concelleiro do grupo municipal popular don Bernardo Moar Míguez para formular os seguintes rogos:

 Primeiro rogo:  Que se arranxe ou se avise a empresa construtora que está a executar unha obra na rúa Madalena a altura do que será o número 3 xa que a beirarrúa está en malas condicións polo paso dos camións que á fundiron e aínda que botou un pouco de formigón como a obra está parada deberíase arranxar en condicións.

Segundo rogo:  Trátase dunha beirarrúa da tan traída e levada Travesía do Porto na esquina da beirarrúa falta un trozo pequeno que une Pardiñeiros coa Travesía do Porto e está moi deteriorada polas escorrentías das augas e dado que está próxima ao colexio infantil do Milladoiro e moitos pais pasan por alí, pedirlle que se arranxe beirarrúa.
Intervén o señor alcalde don Carlos Antonio Fernández Castro para dicir: Tomamos nota dos seus rogos. 

Intervén o concelleiro do grupo municipal popular don Emilio Martínez Carballeira para formular os seguintes rogos:

Terceiro rogo:  Boas noites, o meu primeiro rogo é en relación a pista polideportiva de Costoia, os aros das canchas de baloncesto están todos en mal estado non permitindo a práctica deste deporte. En relación á mesma pista a alambrada de peche ten tramos completamente rotos e rógolle que arranxe estes desperfectos.

Cuarto rogo:  Antes de chegar a Buceleiras hai un tramo de estrada, de máis ou menos 500 metros, que si o deixamos ir así dentro de pouco vai a parecer calquera cousa menos unha estrada e leva así varios anos, refírome ao tramo que hai indo de Bugallido a Buceleiras.
Intervén o concelleiro delegado de Infraestruturas e obras, servizos básicos, parques e xardíns, don Gustavo Nieto Santiago, que di: O tramo ao que se refire vostede está incluído no PEIM 2009.
Continúa o concelleiro do grupo municipal popular don Emilio Martínez Carballeira para formular os seguintes rogos:

Quinto rogo:  Antes de chegar a Carrefour pola parte onde están as oficinas do concello hai un tramo duns 2 ou 3 metros onde as baldosas da beirarrúa están completamente rotas e soltas.

Sexto rogo:  Vólvolle a recordar señor alcalde, debe ser a oitava ou novena vez, en relación ás placas conmemorativas da rotonda de Batáns, do colexio Guerra Campos e de Pontemaciera que seguen estando na mesma situación, pero non me vou a cansar de recordarllo, a pesar de levar sete ou oito meses esperando.
Intervén o señor alcalde don Carlos Antonio Fernández Castro para dicir: Chegadas as 12 da noite levantase a sesión agradecéndolles a todos vostedes a súa presenza.
E non habendo mais asuntos de que tratar, o señor alcalde presidente dou por rematado o acto e levantou a sesión ás  vinte e catro horas do día vinte e seis de marzo de 2009,  de todo o que eu como secretaria certifico.

Vº Prace                                                                        A secretaria

O alcalde,

